
  
  

जयपुर में राष्ट्रीय हथकरघा सप्ताह का शुभारंभ

चर्चा में क्यों?
7 अगस्त, 2022 को राजस्थान के उद्योग एवं वाणिज्य आयुक्त महेंद्र कुमार पारख ने जयपुर के सबसे बड़े और व्यस्त मॉल वर्ल्ड ट्रेड पार्क में राजस्थान के
बुनकरों और हस्तशिल्पियों को बाज़ार से जोड़ने की कड़ी में राष्ट्रीय हथकरघा सप्ताह का शुभारंभ किया।

प्रमुख बिंदु 
गौरतलब है कि नाबार्ड द्वारा राजस्थान के विभिन्न ज़िलों के बुनकरों एवं हस्तशिल्पियों के उत्पादों का प्रदर्शन और बिक्री के लिये 7 अगस्त से 11
अगस्त तक हैंडलूम और हैंडीक्राफ्ट सप्ताह मनाया जा रहा है।
राष्ट्रीय हथकरघा सप्ताह के अंतर्गत राज्य के विभिन ज़िलों से आए बुनकरों, हस्तशिल्पियों द्वारा लाए गए उत्पादों के 10 स्टॉल लगाए गए हैं।
इन स्टालों में विभिन्न उत्पाद बाड़मेर से कशीदाकारी उत्पाद, जोधपुर के सलावास की दरी, उदयपुर के पॉटरी उत्पाद, कोटा से कोटा डोरिया साड़ी,
सूट, ड्रेस मटीरियल आदि, अजमेर से किशनगढ़ कला शैली के चित्र और गुलकंद उत्पाद, सीकर और अलवर से चमड़े की राजस्थानी जूती उत्पाद,
अलवर की लकड़ी की पेंटिंग और जयपुर के बगरु से बगरु प्रिंट इत्यादि की बिक्री की जा रही है।

